
 План за спроведување 

на проценка на влијанието на регулативата

	Наслов на предлог законот:
	Предлог на закон за изменување и дополнување на Законот за оружјето  

	Министерство:
	Министерство за внатрешни работи

	Лице за контакт/одговорно лице:
	Марија Јаковлевска

	Очекуван датум за усвојување на предлог законот:
	

	Поврзаност со ЕУ директиви
	Да


	Дел 1: Почетна проценка на влијанието на регулативата и планирање на работата  

(Забелешка: овој дел е јавен и ќе се објави во Единствениот елетронски регистар на прописи) 


А. Почетна проценка на влијанието на регулативата

1. Кои се главните проблеми? Оружјето за светлосно-звучна сигнализација согласно Законот за оружјето („Службен весник на Република Македонија“ број 7/05, 47/06, 42/07, 86/08, 72/10 и 158/11) влегува во оружје во категорија Д, односно влегува во категорија на оружје кое треба да се пријави. По својата природа ова оружје нема опасна природа и не може да предизвика тешки и смртоносни повреди. Но, со негова модификација од страна на илегални работилници, ова орудие станува оружје со кое можат да се извршат тешки кривични дела. Едноставната постапка за набавка на оружјето, го прави ова оружје присутно кај граѓаните, со што се создаваат можности за негова злоупотреба. Покрај едноставната постапка за набавување на овој вид на оружје, малата цена на оружјето го прави речиси достапно до сите граѓани.  Оружјето за светлосно-звучна сигнализација со оглед на тоа дека не е евидентирано и од истото не е извршено пробно испукување многу често се употребуваат за извршување на кривични дела и прекршоци . Исто така, многу често се случува одредени граѓани да извршат нарушувања на јавниот ред и мир со огнено оружје од друга категорија, а при извршениот увид на нарушувањата, од страна на граѓанинот да се презентира оружјето за светлосно-звучна сигнализација. Oдземено оружје за светлосно-звучна сигнализација од страна на лице кое извршил нарушување на јавниот ред и мир, не претставува пречка ова лице повторно да набави вакво оружје без поголеми потешкоти. Од тие причини, а заради надминување на наведените проблеми во законот е планирано да се изврши транспонирање на одредбите на Директивата (ЕЗ) број 2008/51 на Европскиот парламент и на Советот од 21 мај 2008 година за изменување на Директивата на Советот 91/477/ЕЕЗ за контрола на стекнувањето и поседувањето оружје, особено во однос на дефиницијата на огненото оружје и слично. 
                Пневматското оружје со енергија на проектил над 7, 5 Ј според калибарот и енергијата е оружје кое создава можности за многу поголеми опасности од опасноста што може да биде предизвикана со употребата на одредено друго огнено оружје. Со оглед на тоа, со предложените изменувања и дополнувања на законот се планира да се изврши регулирање на ова оружје на начин соодветен со законодавните решенија на одредени европски држави, при што да не се наруши концепцијата и утврдената категоризација  на оружјето во предметната директива.     

Друг проблем кој се сака да се уреди со наведениот закон е потребата од воспоставување на единствена евиденција за следење и контрола на оружјето од производството до неговата продажба на крајниот корисник. Наведената потреба ќе се надмине со воспоставување на единствена електронска евиденција која ќе ја воспостави Министерството за внатрешни работи, во која ќе бидат должни правните лица кои вршат производство и промет да внесуваат, односно доставуваат податоци, односно документи за секое парче на продадено оружје. Наведените потреба е утврдена и со Директивата (ЕЗ) број 2008/51 на Европскиот парламент и на Советот од 21 мај 2008 година предвидена е обврска за замјите членки на Заедницата да основаат и одржуваат компјутерски систем за регистрирање на огненото оружје.  
 
Покрај наведените проблеми, со промени во содржината на законот се очекува да се извршат техничко-терминолошки прецизирања на законот и надминување на практичните проблеми со кои се соочуваат надлежните служби на Министерството за внатрешни работи.   
2. Кои се можните решенија (опции)? Кои регулаторни или нерегулаторни мерки би можеле да се разгледаат?
При утврдување на начинот на регулирање на наведените проблеми  разгледани се можните варијации за нивно надминување, при што се согледа дека со нерегулативните мерки не се очекува да ги надминат утврдени проблеми. Во Предлогот на закон за изменување и дополнување на законот ќе бидат понудени регулативни мерки за надминување на постојните проблеми.      

Предлогот на закон за изменување и дополнување на Законот за оружјето ќе содржи решенија и содржинско допрецизирање на содржината на овој закон со Директивата (ЕЗ) број 2008/51 на Европскиот парламент на Советот од 21 мај 2008 година.

3. Кои се засегнатите страни кои ќе бидат вклучени во процесот на проценка на влијанието на регулативата?

Министерство за внатрешни работи и други надлежни министерства и органи.    
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

 Достапни и анализирани се решенијата содржани во Директивата (ЕЗ) број 2008/51 на Европскиот парламент и на Советот од 21 мај 2008 година за изменување на Директивата на Советот 91/477/ЕЕЗ за контрола на стекнувањето и поседувањето оружје и компаративни законски решенија за транспонирање на одредбите на оваа директива во други држави.     
2. Кои дополнителни информации и податоци треба да се соберат?
Во оваа фаза не се потребни дополнителни информации и податоци.
3. Кој тип и ниво на проценка е потребно (Иницијална или Комплетна проценка на влијание на регулативата – принцип на пропорционална анализа)?

Иницијална проценка на влијанието на регулативата
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Проценката на влијание на регулативата ќе биде извршена од страна Министерството за внатрешни работи и други надлежни министерства и органи.    
	Дел 2: Подетално планирање, вклучително со време и ресурси

(Забелешка: овој дел е за интерна употреба на Владата на Република Македонија 


В. Временска рамка

1. Кога ќе започнат активностите за проценка на влијанијата на регулативата?  Во јуни 2012 година.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање? 
Не се планира вклучување на надворешни консултани. 
3. Кога предлог законот и проценката на влијанието на регулативата ќе бидат поднесени во Генералниот секретаријат?

Првиот квартал од 2013 година.
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот?

Проценката на влијанието на регулативата, како и финализирањето на Предлогот на закон за изменување и дополнување на Законот за оружјето ќе бидат реализирани од страна на Министерството за внатрешни работи, со работници од надлежните организациски единици, а за истото не се потребни дополнителни финаниски средства. 
